
圓壼[image: {{{caption}}}]

〈三禮圖舊圖云。圓壼受一斛。腹方。口足皆圓。畫雲氣。又燕禮云。司宫尊。士旅食于門西。兩圓壼。鄭義以士旅食者用圓壼變於卿大夫用方壼也。旅。〉

〈衆也士衆食者。未得正祿。所謂庶人在官者。謂府史胥徒也。士大夫已上皆得正禄。則王制云。下士九人禄。中士倍下士。上士倍中士。下大夫倍上〉

〈士之等。皆是正禄此云所謂王制文云。庶人在官者其禄以是爲差。謂府八人禄。史七人禄。胥六人禄。徒五人禄。皆非正禄。號爲士旅食者也。〉
[image: {{{caption}}}]

〈禮書周禮。方壼。圓壼無飾書曰。蕈食壼漿。詩曰清酒百壼。周禮。秋嘗冬烝。其饋獻用兩壼尊。掌客。上公壼四十。侯伯三十二。子男二十有四。左傳曰。〉

〈樽以魯壼。禮記。五獻之尊。門内壼。特牲禮視壼濯尊兩壼于阼階東。又曰覆兩壼焉蓋在南鄉飲酒尊兩壼于房户間。鄉射兩壼斯禁。主人州長聘〉

〈禮。陳饔或八壼。或六壼。燕禮卿大夫兩方壼。士旅兩圜壼。公尊瓦。大夫射膳尊兩甒卿大夫方壼士旅圜壼少牢尊兩甒士喪大斂兩瓦甒。虞兩甒。〉

〈說文曰。壼。昆吾尊也象形圜者君之道。方者臣之德。燕禮大射。鄉大夫皆方壼。以其近尊而屈也士旅皆圜壼以其逺尊而伸也。先儒謂方壼。腹圜〉


〈而足口方。圜壼。腹方而足口圜。然方者腹圜。圜者腹方則名實不稱矣鬯人榮門用瓢賫。用賫而已。與壼異也。莊周曰。大瓠慮以爲樽。爾雅曰康瓠〉

